
ᓄᓇᕗᑦ ᐊᐅᔭᒃᑯᑦ ᖁᕕᐊᓇᑦᑎᐊᖅᑐᖅ. 
ᓯᕿᓐᓃᓐᓇᖃᑦᑕᖅᖢᓂ ᐅᓪᓗᖅᑯᖅᑐᓪᓗᓂᓗ, 

ᑕᑯᔭᒃᓴᓪᓗ ᐱᔭᒃᓴᓪᓗ ᐅᓄᖅᖢᑎᒃ.



ᐃᓄᐃᑦ ᐊᐅᔭᒃᑯᑦ ᓅᓯᒪᑲᑕᒋᐊᒃᓴᖅ 
ᖁᕕᐊᒋᔭᖃᖅᖢᑎᒃ. ᐊᐅᓪᓛᖅᓯᒪᓐᓇᕐᒪᑦ, 
ᐊᖑᓇᓱᒋᐊᖅᓯᒪᓐᓇᖅᖢᓂᓗ ᐊᒻᒪᓗ 

ᐃᖃᓪᓕᐊᕐᓇᖅᖢᓂ. 



ᖃᐅᔨᒪᕕᑦ?

ᐃᓄᐃᑦ 
ᐊᐅᓪᓚᑲᑕᒍᓐᓇᖅᑐᑦ 

ᑎᓴᒪᓕᒃᑯᑦ 
ᐊᖑᓇᓱᒡᕕᖕᓄᓪᓗ 
ᐅᐸᒐᔪᒃᑕᒥᓄᓪᓗ.





ᐊᐅᓪᓛᕈᓐᓇᖅᑐᑦ ᓇᐅᒃᑯᑐᐃᓐᓇᖅ. 
ᐃᓚᖏᑦ ᐃᓄᐃᑦ ᐃᒡᓗᕋᓛᓕᐅᕆᐊᖅᑐᖃᑦᑕᖅᑐᑦ 

ᐊᕐᕌᒍᓕᒫᕐᓗ ᐅᐸᖃᑦᑕᕈᓐᓇᖅᖢᓂᔾᔪᒃ. 



ᐃᓚᖏᑦ ᐃᓄᐃᑦ ᓄᓇᒋᔪᒪᔭᒥᓄᐊᖃᑦᑕᖅᑐᑦ. 
ᑐᑉᐸᒃᓴᖅᐸᒃᖢᑎᒡᓗ ᓄᓇᐃᓐᓇᕐᒥ. 



ᖃᐅᔨᒪᕕᑦ?

ᐃᓚᖏᑦ ᐃᓄᐃᑦ 
ᐱᓇᓱᐊᕈᓯᒐᓴᖕᓄᑦ 
ᐊᐅᓪᓚᖅᓯᒪᖃᑦᑕᖅᑐᑦ. 



ᖃᐅᔨᒪᕕᑦ?

ᐊᒥᓱᓄᑦ 
ᒪᒪᕆᔭᐅᔪᑦ 

ᒪᒃᑖᑦ, ᐅᕝᕙᓘᓐᓃᑦ 
ᕿᓚᓗᒐᐅᑉ 
ᕿᓯᖏᑦ.



ᐃᓚᖏᑦ ᐃᓄᐃᑦ ᐊᖑᓇᓱᒋᐊᕌᖓᑕ, 
ᐊᖑᓇᓱᖃᑦᑕᖅᑐᑦ ᑐᒃᑐᓂᒃ, ᓇᑦᑎᕐᓂᒃ, 
ᕿᓚᓗᒐᕐᓂᒃ, ᐃᓛᓐᓂᓗ ᐊᕐᕕᖕᓂᒃ!  



ᓴᖅᐱᓖᑦ ᐊᐅᔭᒃᑯᑦ ᑕᑯᔭᒃᓴᐅᒐᓚᐃᓐᓇᖃᑦᑕᖅᑐᑦ. 
ᐅᒥᐊᖅᑐᕐᓂᕈᕕᓪᓗ ᑕᑯᑐᐃᓐᓇᕆᐊᖃᕆᓪᓗᑎᑦ 

ᐊᕐᕕᖕᒥᒃ, ᕿᓚᓗᒐᕐᒥᒃ ᐅᕝᕙᓘᓐᓃᑦ ᑑᒑᓕᖕᒥᒃ.    





ᖃᐅᔨᒪᕕᑦ?

ᐊᐅᔪᐃᑦᑐᖅ ᐸᖕᓂᖅᑑᑉ 
ᓯᓚᑎᑦᑎᐊᖓᓃᒋᐊᖓᓂᒃ.



ᐱᓱᔪᒃᖢᓂᑦᑕᐅᖅ ᖁᕕᐊᓇᕆᕗᖅ. ᐳᓚᕋᑏᑦ 
ᓇᑭᑐᐃᓐᓇᖅ ᐊᐃᖃᑦᑕᖅᐳᑦ ᐱᓱᕋᕆᐊᖅᑐᑎᒃ 

ᐊᐅᔪᐃᑦᑐᕐᒧᑦ.



ᐃᓄᐃᑦ ᖁᕕᐊᒋᔭᓖᑦ ᐊᐅᔭᖅ ᐃᓱᓕᓕᖅᑎᓪᓗᒍ 
ᓄᓂᕙᑲᑕᒋᐊᒃᓴᖅ. ᓄᓂᕙᒍᓐᓇᖅᑐᑎᑦ ᐊᖅᐱᖕᓂᒃ, 

ᐸᐅᕐᖓᓂᒡᓗ ᐊᒻᒪᓗ ᑭᒍᑕᖏᕐᓇᓂᒃ. 



ᖃᐅᔨᒪᕕᑦ?

ᐊᓗᒃ ᐊᒃᓱᐊᓗᒃ 
ᒪᒪᕆᔭᐅᔪᖅ. ᐊᓗᒃ 

ᓴᓇᔭᐅᕙᒃᑐᖅ 
ᐃᓚᖃᖅᖢᓂ 

ᐸᐅᕐᖓᓂᒃ ᑐᓐᓄᕐᓗ 
ᐊᑯᓯᒪᓪᓗᑎᒃ. 



ᖃᐅᔨᒪᕕᑦ?

ᐊᐅᔭᒃᑯᑦ, 
ᐃᖃᓗᐃᑦ 

ᐱᔅᓯᓕᐊᕆᔭᐅᖃᑦᑕᖅᑐᑦ 
ᓯᓚᑎᒥᖕᓂ. 
ᑕᑯᔪᓐᓇᖅᑕᓯ 
ᓂᒃᑯᒃᓯᐊᖑᔪᑦ. 



ᐃᓄᐃᑦ ᖁᕕᐊᒋᔭᖃᑦᑎᐊᕐᒥᔪᑦ 
ᐃᖃᓪᓕᐊᑲᑕᒋᐊᒃᓴᖅ, ᐊᐅᔭᒃᑯᑦ. ᐃᖅᑲᑦᑕᐅᑏᑦ 

ᐊᑐᖅᑕᐅᖃᑦᑕᖅᑐᑦ ᐅᕝᕙᓘᓐᓃᑦ ᒪᑦᑎᒃᑕᕆᐊᖅᖢᑎᒃ. 
ᐃᓚᖏᑦᑕᐅᖅ ᐊᑐᖃᑦᑕᖅᑐᑦ ᑲᑭᕙᖕᓂᒃ.



ᑖᒃᑯᐊ ᑕᕝᕙ ᐃᓚᐃᓐᓇᖏᑦ ᐊᐅᔭᒃᑯᑦ 
ᓱᔭᐅᖃᑦᑕᖅᑐᑦ ᓄᓇᕗᒻᒥ. 





There is so much to do during a Northern summer! This non-fiction 
book introduces children to some of the ways people in Nunavut 
enjoy the summer, like berry picking, boating, fishing, and camping.

ᐅᑭᐅᖅᑕᖅᑐᒥ ᐊᐅᔭᒃᑯᑦ ᓱᕈᓘᔭᕋᑦᓴᓕᐊᓘᕙᖕᒪᑦ!
ᐅᓇ ᐅᖃᓕᒫᒐᖅ ᓱᓕᔪᖅ ᑕᑯᑎᑦᑎᔪᖅ ᓱᕈᓯᕐᓂᒃ ᖃᓄᖅ ᓄᓇᕗᒻᒥ ᖁᕕᐊᓱᓲᖑᒻᒪᖔᑕ ᐊᐅᔭᒃᑯᑦ, ᓲᕐᓗ ᓄᓂᕙᖕᓂᖅ, 

ᐅᒥᐊᖅᑐᕐᓂᖅ, ᐃᖃᓪᓕᐊᕐᓂᖅ ᐊᒻᒪ ᐊᐅᔨᓂᖅ.  


